
	INSTRUKSIES EN INLIGTING  
	
	


	1.
	Hierdie taak dek die volgende eenheidstandaarde:
	
	


	
	ES 119635, SU1 AK1-6, SU2 AK1-6 SU3 AK1-5, SU 4 AK1-7, SU5 AK1-6, SU6 AK1-6

ES119631, SU1 AK1-7, SU3 AK1-6, SU4 AK1-5, SU5 AK1-4

ES119636: SU1 AK1-4, SU2 AK1-6, SU3 AK1-6, SU4 AK1-4
	
	


	2.
	Die leerders moet deeglik voorberei vir die voorbereide lees in Afdeling A en die voorbereide mondeling in Afdeling B voordat dit in die klas aangebied word.
	
	


	3.
	Lees en verduidelik die instruksies van die:

· Onvoorbereide en Voorbereide Lees in Afdeling A.

· Onvoorbereide en Voorbereide Mondeling in Afdeling B.

· Luister en Begrip in Afdeling C.
	
	


	4.
	Laat die leerders toe om vrae te vra oor die mondeling voordat hulle daarmee begin.
	
	


	5.
	Leerders mag die Voorbereide Lees en Voorbereide Mondeling op hul eie by die huis voorberei.
	
	


	6.  
	Die assessering vir mondeling moet in klastyd plaasvind.
	
	


	7.
	Leerders moet voldoende in die tegnieke van lees, praat en luister onderrig word.
	
	


	8.
	Die puntelys op die laaste bladsy kan gebruik word om al die take se punte vanaf termyn 1– 3 aan te teken.  
	
	


	AFDELING A:  LEES
	
	


	AKTIWITEIT1:  ONVOORBEREIDE LEES                                  (EERSTE TERMYN)
	
	


	1.1
	Die keuse van leesstukke berus by die onderwyser en moet nie langer as 'n halwe bladsy wees nie.
	
	


	1.2
	Maak seker dat die leesstukke interessant en relevant is.
	
	


	1.3
	Maak voorsiening vir leesstukke wat verskil in moeilikheidsgraad.  U ken u leerders.  U weet watter leerders 'n bietjie uitgedaag kan word.
	
	

	
	
	(10)


	AKTIWITEIT 2:  VOORBEREIDE LEES                                    (TWEEDE TERMYN)
	
	


	2.1
	Die keuse van leesstukke berus by die onderwyser en moenie langer as 'n halwe bladsy wees nie.
	
	


	2.2
	Leerlinge kan ook hul eie leesstukke kies, maar die onderwyser moet seker maak dat die leesstuk nie te maklik of te moeilik vir die leerder is nie.
	
	


	2.3
	Maak seker dat die leesstukke interessant en relevant is.
	
	


	2.4
	Maak voorsiening vir leesstukke wat verskil in moeilikheidsgraad.  U ken u leerders.  U weet watter leerders 'n bietjie uitgedaag kan word.
	
	


	2.5
	Die leerders mag by die huis voorberei vir hierdie aktiwiteit.
	
	(10)

[20]


	TOTAAL AFDELING A:
	
	 20


	AFDELING B:  MONDELING
	
	


	AKTIWITEIT 3:  VOORBEREIDE MONDELING                         (EERSTE TERMYN)
	
	


	3.1
	Berei 'n toespraak voor oor die volgende onderwerp:

· Die beroep/loopbaan wat ek eendag wil volg.
	
	


	3.2
	Maak seker dat die leerders toegang het tot bronne om te help met voor-bereiding.  Die leerders kan by die huis voorberei vir hierdie aktiwiteit.
	
	


	3.3
	Die leerder moet die teks uitskryf en as bewys inhandig.  Dit word dan in die portefeulje ingesluit.
	
	


	3.4
	Onderrig die leerders vooraf in die maak en gebruik van breinkaarte en gids-kaarte.
	
	


	3.5
	Die gidskaarte word ook na afloop van die mondeling in die leerder se portefeulje ingesluit.  Onthou egter dat die leerder op die mondelinge weergawe beoordeel word en NIE op die geskrewe teks nie.
	
	

	
	
	(10)


	AKTIWITEIT 4:  ONVOORBEREIDE MONDELING                   (TWEEDE TERMYN)  
	
	


	4.1
	Die keuse van die temas vir die onvoorbereide mondeling berus by die  onderwyser.
	
	


	4.2
	Kies alledaagse en maklike temas vir die onvoorbereide mondeling.
	
	


	4.3
	Temas moet relevant en interessant wees en binne die ervaringsveld van   die leerder val.
	
	


	4.4
	Maak voorsiening vir 'n wye verskeidenheid temas (ten minste EEN per   leerling).
	
	


	4.5
	Skryf die temas op stukkies papier, gooi dit in 'n houer en laat leerders trek.

Hier volg 'n paar geskikte temas:

· Vertel my van jouself.

· My toekomsdrome.

· Ek wil graag eendag ‘n … word.

· Ek hou van/hou nie van …

· As ek ‘n miljoen Rand wen, gaan ek …

Enige ander geskikte temas.
	
	(10)

	
	
	[20]


	TOTAAL AFDELING B:
	
	  20


	ASSESSERINGSINSTRUMENTE
	
	


	AKTIWITEIT 1                                                                              (EERSTE TERMYN)
	
	


	ASSESSERINGSTABEL VIR ONVOORBEREIDE LEES           
	
	(10)


	KRITERIA

	5

	3 - 4

	2

	1


		Uitstekend

	Bevredigend

	Deels bevredigend

	Voldoen nie aan vereistes.


	Vertolking, toon en stembuiging

	Lees pragtig; stem pas by inhoud van wat gelees word.
	Oor die algemeen goeie stembuiging en vertolking.
	Net af en toe stembuiging en kreatiewe lees; meestal eentonig.
	Alles op een toon en hakkelrig.

	Leestegnieke

	Lees 100% vloeiend.
	Meestal vloeiend; struikel af en toe oor woorde.
	Af en toe vloeiend, maar struikel dikwels oor woorde.
	Lees woord vir woord met lang pouses tussen-in; gebruik vinger om woorde te volg. 


	Korrekte uitspraak; duidelikheid vir gehoor

	Woorde pragtig uitgespreek; min aksent; almal verstaan en hoor wat gelees word.
	Woorde meestal reg uitgespreek; meestal verstaanbaar en hoorbaar; net soms te hard of te sag.
	Hoorbaar, maar te vinnig of te stadig. Soms onduidelik.

	Uitspraak onduidelik. Mompel of lees te hard weens senuagtigheid.


	Liggaams-houding

	Selfversekerd; kyk dikwels op; gebruik liggaam om boodskap oor te dra.
	Kyk af en toe op. Staan mooi regop in 'n gemaklike houding.

	Vroetelrig. Min oogkontak; liggaams-bewegings pla.

	Onseker. Kan nie stilstaan nie. Geen oogkontak nie.



	

	(20 ÷ 2)
	
	(10)


	AKTIWITEIT 3                                                                              (EERSTE TERMYN)
	
	


	ASSESSERINGSTABEL VIR VOORBEREIDE MONDELING
	
	


	KRITERIA

	5

	3 - 4

	2

	1


		Uitstekend

	Bevredigend

	Deels bevredigend

	Voldoen nie aan vereistes nie


	Voorbereiding 

	Deeglik voorberei. Lees nie van notas af nie. Praat vlot.

	Goed voorberei. Verwys af en toe na notas. Praat redelik vlot, sonder om te stamel of vas te haak.

	Het probeer voorberei. Struikel oor en sukkel soms met woorde. Verwys kort-kort na notas.

	Glad nie moeite gedoen nie. Verstaan nie die onderwerp nie. Lees alles van notas af, of het glad nie eens notas nie.


	Taalgebruik

	Besonder gepaste woordeskat en uitstekende sinsbou.

	Goeie woordeskat en sinsbou.

	Woordeskat sukkel nog. Baie Engelse woorde, of vertaal woorde regstreeks. Eenvoudige sinne met baie foute.

	Sukkel om sinne te bou. Praat onsamehangend weens gebrek aan woordeskat. Moeilik verstaanbaar. 


	Stemgebruik

	Praat rustig en duidelik, sodat almal kan hoor. 

	Praat duidelik. Stem net soms te hard of te sag.
	Hoorbaar, maar praat te vinnig of te stadig. Soms onduidelik.

	Uitspraak onduidelik. Mompel, of praat te hard – senuagtig.


	Liggaams-houding

	Kyk na die gehoor. Staan mooi regop, met voete effens uitmekaar.

	Hou soms oogkontak met die gehoor. Staan mooi regop in 'n gemaklike houding.

	Vroetelrig. Nie genoeg gehoorkontak nie, omdat leerder gedurig na notas verwys.

	Onseker. Kan nie stilstaan nie. Min of geen gehoorkontak.



	

	(20 ÷ 2)
	
	(10)


	AKTIWITEIT 2                                                                             (TWEEDE TERMYN)
	
	 


	ASSESSERINGSTABEL VIR VOORBEREIDE LEES               
	
	


	KRITERIA

	5

	3 - 4

	2

	1


		Uitstekend

	Bevredigend

	Deels bevredigend

	Voldoen nie aan vereistes.


	Vertolking, toon en stembuiging

	Lees pragtig; stem pas by inhoud van wat gelees word.
	Oor die algemeen goeie stembuiging en vertolking.
	Net af en toe stembuiging en kreatiewe lees; meestal eentonig.
	Alles op een toon en hakkelrig.

	Leestegnieke

	Lees 100% vloeiend.
	Meestal vloeiend; struikel af en toe oor woorde.
	Af en toe vloeiend, maar struikel dikwels oor woorde.
	Lees woord vir woord met lang pouses tussen-in; gebruik vinger om woorde te volg. 


	Korrekte uitspraak; duidelikheid vir gehoor

	Woorde pragtig uitgespreek; min aksent; almal verstaan en hoor wat gelees word.
	Woorde meestal reg uitgespreek; meestal verstaanbaar en hoorbaar; net soms te hard of te sag.
	Hoorbaar, maar te vinnig of te stadig. Soms onduidelik.

	Uitspraak onduidelik. Mompel of lees te hard weens senuagtigheid.


	Liggaamshouding

	Selfversekerd; kyk dikwels op; gebruik liggaam om boodskap oor te dra.
	Kyk af en toe op. Staan mooi regop in 'n gemaklike houding.

	Vroetelrig. Min oogkontak; liggaams-bewegings pla.

	Onseker. Kan nie stilstaan nie. Geen oogkontak nie.



	

	(20 ÷ 2)
	
	(10)


	AKTIWITEIT 4                                                                             (TWEEDE TERMYN)
	
	


	ASSESSERINGSTABEL VIR ONVOORBEREIDE MONDELING
	
	


	KRITERIA

	5

	3 - 4

	2

	1


		Uitstekend

	Bevredigend

	Deels 

bevredigend

	Voldoen nie aan vereistes


	Inhoud

	Uitstekende idees, goed deurdink.

	Goeie idees.

	Sê nie juis veel nie. Nie goed bedink nie. 

	Afskeepwerk, 
oorhaastig gedoen.


	Kreatiwiteit

	Oorspronklik en skeppend.

	Oulik en oorspronklik

	Gemiddeld. Poging tot oorspronklikheid.

	Min of geen.


	Taalgebruik 

en sinsbou

	Verstaan die idioom van die taal. Gepaste woordeskat.

	Ken die idioom van Afrikaans redelik goed. Goeie woordeskat.

	Swakkerige kennis van Afrikaanse idioom en woordeskat. Geneig om direk uit Engels of ander taal te vertaal. 

	Geen begrip van Afrikaanse woordeskat en idioom nie. Vertaal regstreeks uit Engels of ander taal. 


	Boodskap

	Skitterend oorgedra.

	Boodskap sterk en duidelik oorgedra.

	Redelik oorgedra.

	Hou geen verband met die onderwerp nie.



	

	(20 ÷ 2)
	
	(10)


	AFDELING C
	
	


	AKTIWITEIT 5:  LUISTER EN BEGRIP
	
	


	· Die onderwyser moet hierdie leesstuk DRIE maal aan die leerders voorlees.

· Lees stadig en duidelik.

· Vreemde woorde en die betekenisse daarvan moet verduidelik word.

· Leerders moet toegelaat word om vrae te stel.

· Die onderwyser lees die leesstuk dan 'n tweede en derde maal aan leerders voor.

· Die vrae hieronder word uitgedeel of hardop gelees sodat die leerlinge dit kan beantwoord.
	
	(10)


	Vind jou Droom

Deur Francois Bloemhof

Ek wil graag 'n popster wees

Om lekker in 'n groep af te wys.

Ek sou baie bewonderaars hê 

en lekker van land tot land kan reis.

Ek sou graag 'n danser wou wees 

op die verhoog om na te kyk. 

My grasie en talent sou sorg 

dat ek op die voorblad pryk.
	
	


	Ek sou graag 'n akteur wou wees- 

'n regte filmster.

Ek sou geld maak en bekend wees

Van hier tot sommer vêr.

Ek wil 'n verkeerskonstabel wees

En op 'n groot motorfiets ry

Ek sou die verkeer reel en almal kry 

boetekaartjies van my!

Ek sou graag 'n loods wou wees 

daar in die lug so blou.

Ek sou dwarsoor die wêreld vlieg-

Kyk net waar trek ons nou

Of dalk 'n skoonheidsdeskundige

in 'n mooi rok, wit en koel.

Ek maak mense mooi en masseer hulle

Sodat hulle beter voel. 
Ek sou graag 'n ingenieur wou wees

en 'n hoë damwal bou

Of dalk 'n veearts - ek help

Alle diere met 'n knou

'n Dokter of 'n tandarts 

wat graag vir mense wil help

of dalk het ek 'n winkel-

kom koop wonderlike goed met geld.
Ek sou graag 'n kunstenaar wou wees

Wat baie mooi goed skilder.

Of wat dan van 'n juwelier?

Ek maak 'n mooi ring vir jou vinger.

Ek sou graag 'n bus wou bestuur

En 'n toergids wees vir mense

Wat van ver af kom, net om te kyk

Na Suid-Afrika se grense.

'n Onderwyser of 'n predikant, 

My wysheid – vra vir my.

'n Argitek of bouer, 

Vir 'n plek waar jy kan bly.

En wat van jou? Wat wil jy doen?

Wat wil jy eendag word?
Aangepas uit: TREFKRAG 2005
	
	


	VRAE:
	
	


	5.1
	Noem EEN rede hoekom die skrywer 'n popster sou wou wees.
	
	  (1)


	5.2
	Gee 'n ander woord vir ' 'n filmster'.
	
	  (1)


	5.3
	Wat sal jy van die verkeerskonstabel kry? 
	
	  (1)


	5.4
	Watter beroep moet jy volg om dwarsoor die wêreld te kan vlieg? 
	
	  (1)


	5.5
	Wie help diere wat siek is of seergekry het? 
	
	  (1)


	5.6
	Wie maak/ontwerp juwele?
	
	  (1)


	5.7
	Watter twee beroepe het met die bou van ‘n woonhuis te make?
	
	  (2)


	5.8
	Noem enige EEN ander beroep waarvan jy in die leesstuk gehoor het. 
	
	  (1)


	5.9
	Watter beroep wil jy eendag volg?
	
	  (1) 
[10]


	ANTWOORDE:
	
	


	5.1
	Om in 'n groep te wees/baie bewonderaars te hê/van land tot land te kan reis. 
	
	  (1)


	5.2
	Akteur/aktrise
	
	  (1)


	5.3
	Boetekaartjies
	
	  (1)


	5.4
	Loods/Vlieënier
	
	  (1)


	5.5
	Veearts
	
	  (1)


	5.6
	Juwelier
	
	  (1)


	5.7
	Argitek en Bouer
	
	  (2)


	5.8
	Danser/Skoonheidsdeskundige/Ingenieur/Dokter/Tandarts/Winkelier/Kunste-naar/Toergids/Busbestuurder/Onderwyser/Predikant
	
	  (1)


	5.9
	Enige relevante korrekte antwoord.
	
	  (1)
[10]


	TOTAAL AFDELING C:
	
	 10

	GROOTTOTAAL:
	
	 50


	VOORBEELD:  KONTROLELYS VIR MONDELING (AFDELING A, B EN C)
	
	


	
	NAAM VAN LEERDER
	AFDELING A
	AFDELING B
	AFDELING C
	TOTAAL

	
	
	Onvoorbereide Lees
	Voorbereide Lees
	Voorbereide Praat
	Onvoorbereide Praat
	Luister en Begrip
	

	
	
	10
	10
	10
	10
	10
	50

	1. 
	
	
	
	
	
	
	

	2. 

	8. 

	11. 
	
	
	
	
	
	
	

	12. 
	
	
	
	
	
	
	

	13. 
	
	
	
	
	
	
	

	14. 
	
	
	
	
	
	
	

	15. 
	
	
	
	
	
	
	

	16. 
	
	
	
	
	
	
	

	17. 
	
	
	
	
	
	
	

	18. 
	
	
	
	
	
	
	

	19. 
	
	
	
	
	
	
	

	20. 
	
	
	
	
	
	
	

	21. 

Hierdie assesseringsinstrument bestaan uit 9 bladsye. 














Kopiereg voorbehou                                                                                                                           Blaai om asseblief

Kopiereg voorbehou                                                                                                                       Blaai om asseblief 


